Dechrau cerdd o gyngor i ferched ar Barnad Bwnc.
1.

Y merched ifanc, nac ymdrowch, fy nghangen, clywch fy nghyngor,

Mae llawer un sy’n rhodio’r llawr heno yn fawr ei honor;

Y chwi nid ydych, medd y bardd, ond fel rhyw bwysi heini hardd

Neu flodeuyn gwyn mewn gardd, y fun ddianardd ddawnus;

Y blode serchog, rywiog ran, nid ŷnt ar hynt mewn gwynt ond gwan,

Ewch chwithe, meinir, yn y man o’r dyddie anrhydeddus.

2.

Yr ych yn gynnes fel y gwawn a digon llawn o degwch,

Gochelwch fyned, meinir glir, drosodd i’r dyryswch;

Os ewch i gwmni llencyn llon, lliw blode haf, yn braf ei bron,

Oni chedwch chwi eich llannerch gron aiff ynte yn union yno;

Na adewch i undyn, meinir b(r, fynd rhyngddoch chwi a gole’r s(r,

Rhaid ichwi gael cryn bart o g(r os ewch yn dyner dano.

3.

Ymroi wnaiff hithe, ’r gangen dal, ni chais hi ddal mo’i ddwylo

Ond fel ymenyn hoywyn ha’ heb ddweud “Mi wna’” na pheidio;

Ac wedi gwrando ar fawr ei lol fe ddaw rhyw syndod yn eich siol,

Y chwi ewch yn rhwydd i chwyddo’n rhol, i’r canol bydd rhaid cwyno;

Pan gerddo’r siarad hyd y wlad ewch chwi bob dydd yn brudd mewn brad

Mewn moddion tyn, a’ch mam a’ch tad gan gadw n(d yn neidio.

4.

Yr amser hwnnw bydd, fy ngwawr, ychenaid fawr a chwyno

A phawb yn edrych yn o ddel ar gangen ffel pan ffaelio;

Fe geir clywed merched m(n, bawb yn dulio a swnio a wn(n’,

A’r boche cochion gloywon gl(n, rhai lliwdeg, (n’ yn llwydion;

A dyna’r moddion ffraethlon ffri mewn gole serch y gweles-i

Ac yno gedy eich cariad chwi i sbario profi’r sborion.

5.

Fe fydd eich cariad ar y bryn yn geiliagwydd gwyn golygus

Pan foch chwithe yn llawr y pant dinwyfiant yn anafus;

Pan ddelo’r babi gwedi hyn bydd rhywyr gweiddi am rwymyn gwyn

A chrud i’w osod, sydyn syn, a gwlanen dynn amdano;

Pob meinir liwgar hawddgar hynt a’ch hen gariade gore gynt

A fydd yn chwerthin fel y gwynt (rwy’n tybed) wrth fynd heibio.

Dechre Cerdd o Gyngor I ferched ar Barna bwnc.

1.

Y merched Ifangc nag ymdrowch fy nghangen Clowch fy ngyngor

mae Llawer yn Su n Rhodio r llawr heno n fawr I honor

y chwi nid ydech medd y bardd ond fel Rhiw bwisi heini hardd

neu flodeuyn gwyn mewn gardd y fyn ddi anardd ddownus

y blode Serchog rowiog ran nid unt ar hunt mewn gwnt ond gwan

Ewch Ithe meinir yn y man or Dyddie anrhydeddys

2.

yr ych yn gynes fel y gwawn a digon llawn o degwch

gochelwch I fyned meinir glir drosodd Ir y dryswch

os Ewch I gwmni Llengcyn llon lliw blode haf yn braf I bron

oni Chedwch I ych llanerch gron Eif ynte yn Inion ono

na dewch I yndyn meinir ber fynd Rhynddoch I a gole r Ser

Rhaid I chwi gael Cryn bart o ger os Ewch yn dener dano

3.

y mroi wneif hithe Cangen Dal, ni chais hi ddal moi ddwylo

ond fel ymenun houwyn ha heb ddweyd mi wna na pheidio

ag wedi gwrando ar fawr I Lol fe ddaw Rhiw Syndod yn ych Siol

y chwi Ewch yn Rhwydd I Chwyddo n rhol Ir Canol bydd Rhaid cwyno

pan gerddo r Siarad hyd y wlad Ewch i bob Dyddyn brydd mewn brad

mewn moddion tun ach mam ach tad gan gadw nad yn neidio

4.

yr amser hwnw bydd fy ngwawr ychEned fawr a chwyno

A phawb yn Edruch yn o ddel ar gangen phel pen feilio

fe geir Clowed merched man, bawb yn dilio a Swnio y wnan

Ar boche Cochion glouwon glan Rhai lliwdeg an yn llwidion

A dyna r moddion ffraethlon fri mewn gole Serch y gweles i

a yno gedu ych cariad chwi I Spario profi r Sporion

5.

fe fydd ych cariad ar y bryn yn gyliagwydd gwin golygus

pan foch Ithe yn llawr y pant du nwifiant yn anafys

pan ddelo r babi gwedi hynn bydd Rhowyr gweiddi am Rwymyn gwyn

a chryd Iw osod Sudun Sun a gwlanen dyn amdano

Pob meinir Liwgar howgar hunt, ach hen gariade gore gynt

a fydd yn chwerthin fel y gwynt yr wi n tybied wrth fynd heibio

Hugh Jones of Llangwm ai Cant

Y testun

Copїwyd y llsgr. gan David Jones o Gaeserwyd, sir Ddinbych, tua 1794.

